
Fundur Mý-deildar  á Dalvík 4.september 2024 

Mættar voru; Magnea, Jóhanna Dögg, Gunnhildur, Jónína, Anna, Ásdís, Dagný, Dóróþea, Guðný, 
Ingileif, Katrín Fjóla,  Petrea,  Sigríður, Sigrún Birna og Sigrún Helga.  

 

Dagskrá:  

Magnea formaður bauð gesti velkomna og kveikti á kertum, vináttunnar, trúmennskunnar og 
hjálpseminnar. 

Magnea fór yfir tilkynningar: 

 Betadeildin er að óska eftir að við höldum saman jólafund, allir samþykktir og verður hann 
28.nóv. 

Björg frá Betadeildinni, stakk upp á því að þessar tvær deildir myndu sækjast eftir að fá að halda 
Landsþingið á Akureyri 8-10 maí n.k.  og til vara, ef það gengur ekki upp, að fá að halda það næst, 
eftir tæp 3 ár. 

Ólöf gjaldkeri upplýsti Magneu um að við eigum peninga í sjóðnum okkar, hún lagði til að greitt 
yrði fyrir veitingar á fundunum okkar ca 10 til 15 þúsund sem var samþykkt. 

Breytinga á næsta fundi, hann verður færður til 29.okt 2024 

Magnea velti fyrir sér inntöku nýrra félaga í deildina, er eitthvert viðmið við fjölda spyr hún. Katrín 
Fjóla nefndi að æskilegur fjöldi væri ca 26-28 konur, þannig að það séu 16-20 konur að mæta á 
fundi.  Sigríður verður tekin inn á næsta fundi.  Magnea formaður ætlar að heyra í Dagbjörtu 
Ásgeirs,  hvort hún vilji koma aftur inn í deildina.  Hún  var í deildinni hér áður og var mjög virk. 

Næst á dagskrá var matur, súpa og dýrindis brauð.  

Jóhanna Dögg flutti orð til umhugsunar og fjallaði um ástandið á Gasa og hugsanlega ályktun frá 
DKG.  Friðaryfirlýsing. Tillaga frá DKG sem fordæmir árásir á menntastofnanir og að við hvetjum 
til friðar á stríðshrjáðum svæðum.   Við tökum afstöðu með friði.  Jóhanna ætlar að fara með 
hugmynd af ályktun á fund framkvæmdarnefndar DKG sem verður um n.k. helgi. Við teljum að 
við séum að ægsla ábyrgð í samfélagi þjóðanna með því að senda frá okkur  ályktun. 

Í þessari umræðu kom fram hugmynd um að DKC væri með einhverja athöfn t.d. þegar 
friðarsúlan í Reykjavík er tendruð.  Við leggjum til, að við í þessari deild og hérna heima gætum 
verið sýnileg þannig að það væri alveg skýrt að við tökum afstöðu með friði. Hugmynd frá Ásdísi 
um að fara til Hríseyjar, þar er orkustöð, með góðum hljómburði og gera einhvern gjörning þar, 
daginn sem friðarsúlan í Reykjavík er tendruð.  Jóhanna Dögg  sagði frá Sniðgöngunni sem verður 
14.sept. 

Einnig var rætt, hvað getum við gert til að styrkja, fjölskyldur, konur.  Jóhanna Dögg kom með 
hugmynd um að önnur hver kona í félaginu leggði til t.d. 500 annan hvern mánuð og peningurinn 
yrði sendur út til að styrkja konur, fjölskyldur. Margar hugmyndir ræddar hvernig við gætum styrkt 
en ekkert ákveðið. 

Hópaumræða  - þema vetrarins  - heimsmarkmið Sameinuðuþjóðanna.  Hvað væri áhugavert að 
fá inn til okkar fundi með t.d. fræðslu sem tengist heimsmarkmið Sameinuðuþjóðanna? 



Félagskonum var skipt í 3 hópa.  Miklar og góðar umræður sköpuðust í hópunum.  Hóparnir 
komu með eftirfarandi hugmyndir af vetrarstarfinu. 

Hópur 1 

 Að taka fyrir menntun, heilsu og andlega vellíðan – hvernig getum við haft góð áhrif, er möguleiki 
að við getum haft áhrif á ráðmenn t.d varðandi kennaramenntun.  Heyra í konum sem gefa 
börnum sínum tækifæri og fara úr landi, flóttakonur. 

Hópur 2 

Þær voru búnar að gróf skipuleggja næsta fund, tekin verða fyrir  10. aukinn jöfnuður og 16. friður 
og réttlæti, markmiðin og verður þungamiðjan umræða um Unicef og réttindaskóla hans.  Einnig 
fannst þeim 3.markmiðið, heilsa og vellíðan og með áherslu á velferð barna, áhugavert. 

Hópur 3 
Þeim fannst 10.markmiðið áhugavert sem fjallar um jafnrétti kynjanna, ásamt auknum jöfnuði.  
Hægt væri að tengja við 4 markmiðið, menntun fyrir alla og  10.markmiðið, aukin jöfnuður, 
saman.  Til er skýrsla um stöðu fátækra á Íslandi sem hægt væri að skoða. 

Neysla og framreiðsla – tengt við 13.markmiðið, aðgerðir í loftlagsmálum. 

12.Markmiðið, ábyrgð neysla og framleiðsla, hópurinn rædd um hvað getum við sjálfar gert og 
tengt það t.d. heilsu og vellíðan okkar. 

Einnig kom fram í þessum hópi áhugi á að fá kynningu á gervigreind. 

Að lokum nefndi þessi hópur, áminningu fyrir okkur sjálfar, að reyna að nota þessa fundi í það 
sem vel er gert en ekki leggja áherslu á hörmungar. 

Boðið var upp gómsæta marenstertu og kaffi, á meðan fór Magnea yfir skýrslu stjórnar fyrir 
síðasta ár og Sigrún Helga fór yfir reikninga fyrir Ólöfu.  Reikningar og skýrsla stjórna samþykkt. 

 Að lokum talaði Magnea formaður, um hvað það sé gott og nærandi að starfa í þessum hóp.  Við 
þurfum líka að huga að velferð okkar og við þurfum að hugsa það, að við erum hluti af stóra 
samhenginu.  Margar deildir, láta gott af okkur leiða og haft áhrif í menntamálum.  Hún hvatti 
okkur til að skoða vefsíðu DKG þar er mikill fróðleikur er þar inni.  Hún ætlar að taka saman og 
senda okkur í tölvupósti með helstu áherslu atriðum sem eru þar. 

Kveðju orð fundarins, það er mikilvægt að eiga von, eitthvað sem heldur manni gangandi og 
kemur manni yfir erfiða hjalla í lífinu.  Haltu fast í vonina, dreymdu drauma og vittu til, þeir munu 
rætast. (Hjartalag – Hulda Ólafsdóttir) 

Magnea slökkti á kertunum og þakkar fyrir fundinn. 

 

 


